Ž1 = KULTURA Hrvatska redateljica i glumica Arija Rizvić za „Azru Premium” 

Ž2 =  

Ž3 = Luka Modrić je osoba čiji put do uspjeha nadahnjuje i inspirira <195> A Zdravko Čolić... On je predivan gospodin i džentlmen <195>    Podrška mi je najbitnija, bez toga ne mogu 


Ž7 = # Arija # (Foto: Joanna Paciorek)
Ž7 = # Arija Filip # Rizvić i Juričić u Čolićevom spotu 
Ž7 = # Arija i Marko # Paralelno teku planovi za vjenčanje 


Arija Rizvić jedna je od najistaknutijih glumica mlađe generacije u Hrvatskoj, a umjetnički izraz već neko vrijeme uspješno širi i na redateljski rad. 

U posljednjim projektima potpisuje režiju niza predstava koje su naišle na iznimno pozitivan prijem publike. Među njima se posebno ističe nesvakidašnja predstava „Luka Modrić: Moja igra”, koja na originalan način spaja glumu i sport.

Ž4 = Bh. turneja

Ipak, kako otkriva u razgovoru za naš magazin, vrijeme je da se ponovno vrati pred kameru. Tako je, između ostalog, najavila i ulogu u filmu „Pismo snova“, novom projektu bosanskohercegovačkog redatelja Harisa Dubice.

Ž5 = Nedavno ste predstavili predstavu o Luki Modriću. Šta Vas je inspiriralo za takav projekat? 

Istražujući Lukin život, snaga, talent, skromnost, sport, volja, hrabrost, ustrajnost, sve to me inspirira, a sve to utjelovljuje upravo Luka Modrić, koji je simbol uspjeha. Moj je uzor, kao i uzor mnoge djece i odraslih te jedan od najvećih hrvatskih i svjetskih fudbalera koji definitivno zaslužuje i mjesto na umjetničkoj sceni Hrvatske, odnosno svoju predstavu. Osoba čiji put do uspjeha nadahnjuje i inspirira. Predstava se dotiče autentičnih događaja iz njegovog života, dramski tekst su napisali Valentina i Luka Mavretić. Imamo režijsko - dramaturški koncept, i suigru naših likova fudbalskih navijača s likom Luke, koji neću puno otkrivat jer želim da se publika iznenadi. Fokusirani smo na njegovo djetinjstvo i odrastanje i sve životne situacije kroz koje je prošao i koje su ga oblikovale u ono što on danas jeste. Na zimu i jesen planiramo turneju po cijeloj Bosni i Hercegovini. Veselim se da vidite predstavu!

Ž5 = Kako ste zadovoljni prvim reakcijama?

Djeca i odrasli reagiraju fenomenalno, još ne možemo vjerovati kakve su reakcije bile već na prvim izvedbama i to nam je najveća potvrda da smo napravili pravu stvar. Na predstavi su bile i Lukine sestre. Oduševljena sam njima, to su toliko tople, iskrene i dobre osobe. Sretna sam da nas je predstava spojila i privatno. Divne su riječi rekle o predstavi, dale podršku i baš sam im zahvalna. Bilo je emocija i suza i smijeha i veselja cijelu tu večer. Zaista, jedna večer za pamćenje. Luka će također pogledati predstavu sada tokom septembra u Zagrebu. 

Ž5 = Za takvu priču trebalo je dosta predznanja. Pratite li inače sport? 

Pratim fudbal i tenis.

Ž4 = Saradnja s Čolom

Ž5 = Osim režije, publika Vas sve češće viđa i na ekranima. Kako uspijevate uskladiti sve te segmente svoje karijere? 

Sada sam fokusirana na glumačku karijeru, a spojiti ta dva svijeta zna biti dosta intenzivno. Ali, uspijevam nekako u tome. Trenutno mi je prioritet gluma, na jesen se nastavlja emitirat serija “Sjene prošlosti”, a mene čekaju i dva nova glumačka projekta. Jako me veseli saradnja s Harisom Dubicom. 

Ž5 = Nedavno ste nas Vi i Filip Juričić iznenadili glavnim ulogama u spotu za novu pjesmu Zdravka Ćolića. Šta Vam je donijelo to iskustvo? 

Pozitivno me iznenadio poziv Čolićeve ekipe i produkcije iz Beograda. Prvo sam mislila da se neko zeza, ali nisam ni sekunde razmišljala, odmah sam prihvatila jer stvarno je velika čast glumiti u spotu jedne takve legende. To snimanje bilo je jedno od najljepših koje sam imala, vrlo profesionalno, zabavno i naravno užitak je glumiti s kolegom Filipom Juričićem. A Zdravko Čolić... On je predivan gospodin i džentlmen, oduševio me velikim poštovanjem i gestama kakve danas nisu česte i baš smo se svi lijepo družili.

Ž4 = Vrijeme za odluke

Ž5 = Osim poslovnih uspjeha, lijepe vijesti prate i Vaš privatan život. Krajem prošle godine ste se zaručili, jeste li počeli s planiranjem vjenčanja? 

U razdoblju nakon zaruka oboje smo bili zatrpani poslom. Marko je, osim uredništva na RTL Sportu i vođenja redovnih emisija, ostvario projekat “Vrijeme je za rukomet”, ja sam snimala seriju “Sjene prošlosti” i paralelno razvijala predstavu o Modriću i jednostavno nismo imali minute da se posvetimo toj temi. Još uživamo u zarukama, meni je to bio velik i lijep događaj i još nam se nigdje ne žuri. Želimo da nam se poklopi dobar tajming, ali poznavajući nas i kako kod nas uvijek ima iznenađenja može se dogoditi već sutra ili pak za dvije godine. Istina, počeli smo malo pričati o tome i možda bi bilo divno napraviti to već ove jeseni. Mislim da će to biti intimnije slavlje, ali evo trenutno ne znam kako ćemo se osjećati kad dođe vrijeme za odluke, pustit ćemo da nas iznenadi.

Ž5 = Koliko Vam znači podrška porodice u važnim poduhvatima kao što su ovi trenutni? 

Podrška mi je najbitnija, bez toga ne mogu. Mama, tata i Marko su uvijek tu uz mene i hvala im na tome.

 Ž8 = A. Pehlivan 
 

EGIDA
Pozitivno me iznenadio poziv Čolićeve ekipe i produkcije iz Beograda

